
Nd. 756. Frumvarp til laga
um breyting á lögum nr. 56 31. maí 1927, um skemmtanaskatt og þjóðleikhús.

(Lagt fyrir Alþingi it 66. löggjafarþingi, 1947.)

1. gr.
6. gr. laganna orðist svo:
Skemmtanaskatti þeim, sem innheimtur er samkv. lögum þessum, skal varið

sem hér segir:
1. 45% skattsins renni í rekstrarsjóð þjóðleikhússins, og skal honum varið eftir
því, sem fyrir verður mælt í lögum um þjóðleikhús.

2. 45% skattsins renni í félagsheimilasjóð, og skal honum varið eftir því, sem
fyrir verður mælt í lögum um félagsheimili.

3. 10% renni til lestrarfélaga og kaupa á kennslukvikmyndum, og skulu % hlutar
þessa fjár renna í styrktarsjóð lestrarfélaga. en Y3 til kennslukvikmyndasafns.
sbr. lög um lestrarfélög og kennslukvikmyndir nr. 1/1944.

2. gr.
Heiti laganna verði: Lög um skemmtanaskatt, rekstrarsjóð þjóðleikhúss. félags-

heimilasjóð o. fl.

3. gr.
Lög þessi öðlast gildi 1. janúar H148.

Athugasemdir við lagafrumvarp þetta:

Frv. þetta' er fram borið í sambandi við frv. til laga um þjóðleikhús og frv. til
laga um félagsheimili. Eru þau frv. lögð fyrir þingið samtímis þessu.
Í frv. þessu er lagt til, að skemmtanaskatturinn renni frá 1. janúar 1948 í

rekstrarsjóð þjóðleikhússins, félagsheimila sjóð og til lestrarfélaga og kennsl 1I-
kvikmyndasafns.

Um teknaþörf rekstrarsjóðs þjóðleikhússins er erfitt að fullyrða, en sóma-
samlegt virðist að ætla honum þann hlut, er frv. ráðgerir, og sem nema mun, miðað
við reynslu síðasta árs (1946), á að gizka 816750 krónum árlega.

Oftar en einu sinni hafa á Alþingi komið 'fram tillögur um að verja hluta af
skemmtanaskatti til að koma á fót félagsheimilum, og hefur þá verið drepið á nauð-
syn þess, að löggjafarvaldið rétti á þenna hátt hjálparhönd til að auka fjölbreytni
í skemmtana- og menningarlífi þjóðarinnar.

Þykir nú tímabært að leggja til, að myndaður verði í þessu skyni sérstakur
sjóður af nokkrum hluta skemmtanaskattsíns. þar sem byggingu þjóðleikhússins
er senn lokið og til hennar mun nægja fé það, sem þegar er fyrir hendi og safnast
mun á þessu ári, því að skemmtanaskattinum er til næstu áramóta ætlað að renna
á sama hátt og áður í sjóð þjóðleikhússins.


